ՀԻՄՆԱՎՈՐՈՒՄ

«Հայաստանի Հանրապետության կառավարության 2013 թվականի փետրվարի 21-ի N 218-Ն որոշման մեջ փոփոխություն կատարելու մասին»  Հայաստանի Հանրապետության կառավարության որոշման նախագծի ընդունման
1. Իրավական ակտի անհրաժեշտությունը (նպատակը)
«Հայաստանի Հանրապետության կառավարության 2013 թվականի փետրվարի 21-ի N 218-Ն որոշման մեջ փոփոխություն կատարելու մասին»  Հայաստանի Հանրապետության կառավարության որոշման նախագծի մշակումը հիմնականում պայմանավորված է փոքր չափաքանակով սննդամթերքի և կենդանական ծագման մթերքի ներմուծման դեպքում լաբորատոր փորձաքննության անցկացման հետ կապված խնդիրների վերացման անհրաժեշտությամբ:
Միաժամանակ նախագծի մշակումը պայմանավորված է ՀՀ վարչապետի հանձնարարությամբ:

2. Կարգավորման հարաբերությունների ներկա վիճակը և առկա խնդիրները

Ներկայումս, Հայաստանի Հանրապետության կառավարության 2013 թվականի փետրվարի 21-ի N 218-Ն որոշման համաձայն, փոքր չափաքանակով սննդամթերքի և կենդանական ծագման մթերքի ներմուծման ժամանակ ընդհանուր բարձր ռիսկայնության դեպքում իրականացվում է փաստաթղթային ստուգում, զննում, նմուշառում և իրացման (վաճառքի) թույլտվություն միայն լաբորատոր փորձաքննության դրական պատասխանն ստանալուց հետո:
 3. Տվյալ բնագավառում իրականացվող քաղաքականությունը. 
Նախագիծը չի ներառում բնագավառում իրականացվող գործող քաղաքականության փոփոխություն:

4. Կարգավորման նպատակը և բնույթը
Սույն իրավական ակտի ընդունման նպատակն է ներմուծման ժամանակ փոքր չափաքանակով սննդամթերքի և կենդանական ծագման մթերքի տեղափոխման համար նախատեսված պայմանների, փոխադրամիջոցներին ներկայացվող պահանջների համապատասխանության, ինչպես նաև նախկինում տվյալ ներմուծողի կողմից խախտումներ չկատարելու դեպքում կիրականացվի փաստաթղթային ստուգում, նույնականացում և միայն, եթե հիմնավոր կասկածներ կան սննդի անվտանգության խնդիրների հետ կապված, ֆիզիկական զննում և նմուշառում:
5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ գյուղատնտեսության նախարարության սննդամթերքի անվտանգության պետական ծառայության մասնագետների կողմից,  նախագծի մշակման գործընթացում այլ ինստիտուտներ և անձինք չեն ներգրավվել:

6. Ակնկալվող արդյունք
Իրավական ակտի նախագծի ընդունման դեպքում անվտանգության պահանջների (տեղափոխման պայմանների) պահպանման արդյունքում կդյուրացվի փոքր չափաքանակով սննդամթերքի և կենդանական ծագման մթերքի ներմուծման գործընթացը:

